
GOUVÈNÈ CUOMO ANONSE LANSMAN APLIKASYON SMARTPHONE FISH & WILDLIFE ETA NEW YORK  

 

Aplikasyon Rapid ak fasil lokalize plas pou fè lapèch, lachas, obsève, lafòn ak  

Jwi aktivite anplennè nan Eta New York 

 

Gouvènè Andrew M. Cuomo jodia te anonse lansman yon aplikasyon mobil gratis ki bay enfòmasyon 

ajou sou lapèch, lachas, obsève lafòn ak lòt opòtinite avanti anplennè nan Eta New York. Nouvo app la ki 

vin apre somè touris 2014 nan Eta New York semèn pase ak lansman sezon vwayaj ete ak selebrasyon 

opòtinite rekreyasyon annplenè nan tout eta.  

 

“Eta New York se kay yon vas etalaj lapèch, lachas ak lokasyon rekreyasyon anplennè, bay opòtinite san 

parèy pou pwofite aktivite anplennè pandan lap sipòte ekonomi lokal nan tout eta,”Gouvènè Cuomo te 

deklare. “Touris se yon gwo endistri nan Eta New York, e lap mennen plis vizitè nan kominote nan nò 

nou yo pou jwi aktivite anplennè ki vle di nouvo travay ak revni pou kominote lokal yo. App fasil pou 

itilize sa pral bati sou efò nou pou ede konekte Nouyòkè ak vizitè yo pou jwi de resous rekreyasyon 

anplennè klas mondyal, lapèch, lachas nou an.” 

 

Komisyonè DEC Martens te deklare, “App sa a se senpleman dènye devlopman nan efò kontinyèl 

Gouvènè Cuomo pou amelyore touris ak pwomote eta New York kòm premye destinasyon pou lapèch, 

lachas ak aktivite rekreyasyon anplennè. Efò sa yo ap atire plis moun pou admire byen enkwayab aktivite 

anplennè New York ak pou rezidan yo reyèlman eksplore tout rejyon yo nan eta.” 

 

Aplikasyon sa a rele the “New York Fish & Wildlife” app e li se yon pati nan inisyativ NY ouvè pou Lachas 

ak Lapèch Gouvènè Cuomo. DEC te devlope app la an patenarya avèk Parks pa Nature Network® san eta 

pa peye anyen. App New York Fish & Wildlife disponib pou telechaje gratis nan magazen iTunes App ak 

nan mache Android pou itilize nan aparèy IPhone ak Android. 

 

ParksByNature Network, LLC (PBN) te devlope teknoloji Pocket Ranger®, yon gid aplikasyon smartphone 

anplennè kòm yon resous pou sistèm park eta ak ajans lapèch ak lachas nan peyi a. App la bay 

karakteristik katografi GPS avanse ansanm avèk anpil lòt karakteristik pou ogmante nenpòt avanti 

anplennè tankou enfòmasyon detaye sou espès, nouvèl, konsèy ak alèt sou meteyo, rezo sosyal ak pataj 

foto, ak kat ante-memorizab pou itilizasyon andeyò rezo a. 

 

Brett Melillo, Ko-fondatè ak pwogram kowòdonatè Parks By Nature, te deklare, “App Pocket Ranger Fish 

and Wildlife pral ankouraje yon nouvo jenerasyon itilizatè pou eksplore ak dekouvri tout sa New York 

gen pou ofri pou rekreyasyon anplennè. Patenarya piblik-prive sa a te bay yon aplikasyon mobil solid ki 

pral amelyore ekperyans ak soulve sansibilizasyon, enterè ak patisipasyon nan reosus anplennè New 

York.” 

 

App sa a bay toulède novis ak amatè anplennè chevrone fi ak gason enfòmasyon esansyè nan pla men 

yo. Powered by Pocket Ranger® teknoloji, itilize karakteristik GPS avanse app la, itilizatè yo pral kapab 

idantifye ak lokalize yon gwo kantite klas mondyal sit obsèvasyon lachas ak lapèch New York.  

 

Sistèm Enfòmasyon Jeyografik Ofisyèl (GIS) pèmèt itilizatè yo gen aksè nan tan reyèl done egzat, 

lokasyon itilizatè, sit ki toupre ak lokasyon amenajman, sa ki gen ladan ranp bato, paking, saldeben ak 

plis ankò. Pou chasè ak pechè yo, done GIS pral bay enfòmasyon spasyal jeyografik, rann li fasil pou 

idantifye fwontyè konte a ak inite ki aplike a règleman, pèmi ak lisans pou espès yo. 

 

Lòt karakteristik avanti anplennè gen ladan:  

• Kalandriye aktivite yo nan tan reyèl  

• Nouvèl, konsèy, ak alèt sou meteyo  

• Pataj foto ak rezo sosyal  

• Karakteristik potansyèl alèt ki kapab sove lavi  

• Kat ante-memorizab pou itilizasyon andeyò rezo a  

• Karakteristik Kat GPS avanse sa ki gen ladan entegre nan bousòl la  

 

Telechaje app New York Fishing, Hunting & Wildlife Magazen app Apple  owa Magazen Google Play , 

oswa lè ou ale nan sit entènèt Pocket Ranger . 

 

Nouvo app sa a aliyen avèk sipò san parèy Gouvènè Cuomo ki te anonse mèkredi pase nan dezyèm somè 

li te òganize sou touris, garanti angajman $45 milyon  dola eta pou pwomote touris nan tout eta, kreye 

travay, ak atire menm plis vizitè ankò nan Empire State. 

 

Egalman, efò sa a anrasine avèk inisyativ NY Open pou Lapèch ak Lachas Gouvènè a nan amelyore 

opòtinite rekreyasyon pou espòtif fi ak gason ak ranfòse aktivite touris nan tout eta. Inisyativ sa a gen 

ladan rasyonalizasyon lisans, redwi frè lisans, amelyore aksè pou lapèch ak ogmante opòtinite lachas 

nan Eta New York. 

 

An sipò de inisyativ sa a, bidjè ane sa a gen ladan $6 milyon dola nan finansman NY Works pou sipòte 

kreyasyon pwojè 50 nouvo tè ak aksè dlo pou konekte pechè, chasè, moun kap obsève zwazo ak lòt 

moun ki renmen lwazi anplennè a plis pase 380,000 larp tè ki deja egziste ak tè dwa pasaj ki poko atenn 

tout potansyèl yo. Pwojè 50 nouvo aksè sa yo enkli konstriksyon nouvo lansamn bato, enstale nouvo 

magazen lachas ak bati nouvo santye ak zòn pou stasyonman. Anplis, bidjè 2014-15 lan gen ladan $4 

milyon dola pou repare kouvwa pwason eta; ak renouvle epi pèmèt itilizasyon elaji abalèt pou lachas 

nan Eta New York. 

 

Bidjè ane sa a egalman redwi frè lisans lapèch akoutèm; ogmante kantite jou lapèch gratis nan tout eta 

soti nan de pou rive a uit jou; otorize DEC pou ofri 10 jou pri pwomosyon pou lisans lapèch, lachas ak 

pyèj; ak otorize plas avanti gratis pou moun ki gen nouvo lisans pou lavi, plak a pri rabè pou moun ki gen 

lisans lavi ki egziste deja ak frè regilye pou plak avanti pou moun ki gen lisans anyèl. 

